
संचार और सूचना प्रौद्योगिकी मंत्रालय
(इलेक्‍ट्रॉनिकी और सूचना प्रौद्योगिकी विभाग)
राज्य सभा
अतारांकित प्रश्न संख्या  1149  
जिसका उत्तर 16 अगस्‍त, 2013 को दिया जाना है ।
25 श्रावण, 1935 (शक)
हार्डवेयर टेक्‍नोलॉजी पार्क की स्‍थापना   
1149.   श्रीमती  टी. रत्‍नाबाई :

क्या संचार और सूचना प्रौद्योगिकी मंत्री यह बताने की कृपा करेंगे कि:
(क)   क्‍या सरकार बारहवीं पंचवर्षीय योजना अवधि में आन्‍ध्र प्रदेश सहित कुछ राज्‍यों में हार्डवेयर टेक्‍नोलॉजी पार्क की स्‍थापना कर रही है;    
(ख)  यदि हां, तो अभी तक बनाई गई योजना का विशेष रूप से आन्‍ध्र प्रदेश के गुन्‍टूर सहित, राज्‍य-वार ब्‍यौरा क्‍या हैं; और 
(ग)  इस अवधि के दौरान अभी तक कितनी-कितनी धनराशि निर्धारित और व्‍यय की गई है ?
उ त्त र
संचार और सूचना प्रौद्योगिकी राज्‍य मंत्री (श्री मिलिंद देवड़ा)
(क) और (ख): भारत सरकार अपनी नीति संख्‍या 8(50)/2011-आईपीएचडब्‍ल्‍यू  दिनांक 22 अक्‍तूबर, 2012 के तहत  इलेक्‍ट्रॉनिकी विनिर्माण क्‍लस्‍टरों की स्‍थापना करने के लिए सहायता प्रदान करती है । ग्रीनफील्‍ड इलेक्‍ट्रॉनिक्‍स विनिर्माण क्‍लस्‍टरों में परियोजनाओं के लिए सहायता परियोजना लागत के 50% तक सीमित है बशर्ते कि प्रति 100 एकड़ भूमि के लिए अधिकतम सीमा 50 करोड़ रूपए होगी । बड़े क्षेत्रों के लिए निर्धारित अधिकतम सीमा लागू होगी ।  कम सीमा के लिए सहायता की मात्रा का निर्णय क्‍लस्‍टर संचालन समिति (एससीसी) द्वारा लिया जायेगा जिसकी अधिकतम सीमा 50 करोड़ रूपए है । 
ब्राउनफील्‍ड इलेक्‍ट्रॉनिकी विनिर्माण क्‍लस्‍टरों के लिए सहायता परियोजना लागत के 75% तक सीमित है जिसकी अधिकतम सीमा 50 % करोड़ रूपए है ।
इलेक्‍ट्रॉनिकी और सूचना प्रौद्योगिकी विभाग को ग्रीनफील्‍ड इलेक्‍ट्रॉनिकी विनर्माण क्‍लस्‍टरों की स्‍थापना के लिए दस (10) प्राथमिक आवेदन प्राप्‍त हुए हैं (आंध्र प्रदेश-5, तमिलनाडु-1, राजस्‍थान -I, मध्‍य प्रदेश -2 तथा हरियाणा- 1) । इस समय इन आवेदनों  का मूल्‍यांकन किया जा रहा है । 
आज की तारीख तक गुंटूर, आंध्र प्रदेश से ग्रीनफील्‍ड विनिर्माण क्‍लस्‍टरों की स्‍थापना के लिए कोई आवेदन प्राप्‍त नहीं हुआ है ।
(ग): इलेक्‍ट्रॉनिकी विनिर्माण क्‍लस्‍टर (ईएमसी) योजना सहित इलेक्‍ट्रॉनिकी हार्डवेयर सेक्‍टर को बढ़ावा देने के लिए 12वीं पंच वर्षीय योजना में 9509.00 करोड़ रूपए की राशि प्रदान की गई है । प्रस्‍तावों का मूल्‍यांकन किया जा रहा है इसलिए, अब तक कोई निधि जारी नहीं की गई है । 
*********
